ԱՆՎԵՐՆԱԳԻՐ ԵՐԱԶԻՑՍ ՊՈԿՎԱԾ ՄԻ ԷՋ…
Գիշեր է… Կատարյալ լռություն… անթափանցելի, խորիմաստ Գիշեր…
Տեսնես ինչքա՜ն դիմակներ ունի քո ռոմանտիկ անհատականությունը…

- Չգիտեմ:

Այսօր իմ երազն է թափառում քո լռության մեջ: Այնքա՜ն  շատ են երազներս  և այնքա՜ն տարբեր: 

Թույլ տուր այսօր և հավերժ վայելել քեզ, զգալ քո լինելիությունը:
Հավատա ինձ հոգի՛ս, - դու երբեք միայնակ չես, ես միշտ քեզ հետ եմ, երբ տխուր ես փակիր աչքերդ և...
Երազի՛ր այն, ինչ անհրաժեշտ է, այն ինչ թույլատրելի և նույնիսկ անթույլատրելի է: Շոշափի՛ր երազս, զգա՛ լինելիությունս քո հորզոնում: Քո ներկայությամբ այնքա՜ն երջանիկ եմ, որ չեմ կարողանում քննել երջանկությունս այնքան եմ լցվում քեզանով, որ դադարում եմ ինքս լինելուց……
Փորձի՛ր յուրաքանչյուր բառիս մեջ տեսնել և զգալ հոգիս, հասկանալ իմ այս տևական արբեցողությունը: Իմ աչքերում ապրում է քո հայացքը…քո ժպիտը իմ մեջ է, մի՛ սպանիր այն.----
Հավատա՛ ինձ, էլ չեմ կարող ոչ մի վայրկյան ապրել առանց քեզ, դու միայնակ չես…… լսու՞մ ես ինձ` այս կյանքում իմ երազները քո երազների կարիքն ունեն:

Հավատա՛ հոգիս, երբ կողքիս չես, երբ երազիս մեջ չես, գիշերս չի լուսանում.

Ժամանակը կանգ է առել ու չի ուզում շարժվել առաջ, իսկ ես ուզում եմ առաջ ընթանալ, ուզում եմ ապրել, սիրել գոյությունդ… լսու՞մ ես ինձ` ապրել եմ ուզում ՄԻԱՅՆ քեզ հետ. Իմ մեջ քո երազն է թևածում… մի՛ թող այն անվերնագիր… Թերթի՛ր ինձ հետ երազիս էջերն հատիկ առ հատիկ, սպասում եմ վերադարձիդ, հոգի՛ս, 
                                              կարոտում եմ…

